
REPUBLIKA E SHQIPERISE

KOMISIONERI PER MBIKEQYRJEN E SHERBIMIT CIVIL
DREJTORIA E PERGJITHSHME E INSPEKTIMIT DHE MBIKEQYRJES

Nr. 276/1 prot. Tirané, mé 09.02.2026

VENDIM
PARALAJMERIMI
Nr.12, daté 09.02.2026

MBI PERFUNDIMIN E PROCESIT TE VLERESIMIT TE LIGJSHMERISE, NE
LIDHJE ME VEPRIMET ADMINISTRATIVE TE KRYERA GJATE PROCESIT
TE ECURISE DISIPLINORE, NE INSTITUCIONIN E BASHKISE TIRANE DHE
PARALAJMERIMIN E INSTITUCIONIT PER TE RREGULLUAR
PALIGJSHMERINE E KONSTATUAR

Né mbéshtetje t& kompetencave ligjore té parashikuara né pikén 1, té nenit 11, nenet 14 dhe
15, té ligjit nr. 152/2013, “Pér népunésin civil”, i ndryshuar, té ligjit nr. 44/2015, “Kodi i
Procedurave Administative i Republikés sé Shqipérisé”, si dhe Rregullores “Mbi
procedurat e mbikéqyrjes/inspektimit”, miratuar me vendimin nr. 17, daté 11.03.2015, té
Komisionerit pér Mbikéqyrjen e Shérbimit Civil, e ndryshuar, pas shqyrtimit té relacionit té
Drejtorisé sé Pérgjithshme té Inspektimit dhe Mbikéqyrjes, né pérfundim té verifikimit té
veprimeve administrative té kryera gjaté zhvillimit t€ ecurisé disiplinore ndaj népunésit
Altin Bllako, né institucionin e Bashkisé Tirané,

VEREJ SE:

Prané Komisionerit pér Mbikéqgyrjen e Shérbimit Civil, éshté regjistruar informacioni me
shkresén nr. 1168 prot., daté 24.12.2025, té dérguar nga népunési Altin Bllako, me detyré
“Specialist i Informimit Qytetar ”, prané Njésisé Administrative nr.8, Bashkia Tirané, né té
cilin ngrihen pretendime pér parregullsi té kryera né zbatimin e legjislacionit té shérbimit
civil, gjaté procedurés sé dhénies sé masés disiplinore “Vérejtje”, né ngarkim té tij.

Konkretisht, né pérmbajtje té informacionit dhe té dokumentacionit t& administruar
bashkélidhur tij, parashtrohet se, parashtrohet se, me aktin nr. 2924 prot., daté 21.11.2025,
“Vérejtje ”, t¢ Administratorit, né ngarkim té népunésit Altin Bllako éshté dhéné masa
disiplinore “Vérejtje”, me motivacionin: “Pér performancé té ulét né pérmbushjen e
detyrave funksionale dhe mungesé té etikés profesionale né komunikim dhe sjellje ”.

Sa i takon procedurés sé ndjekur pér dhénien e masés disiplinore, népunési pretendon se,
nuk éshté zbatuar procedura administrative e parashikuar pér aplikimin e institutit té
disiplinés né shérbimin civil, duke vepruar né kundérshtim me kérkesat e parashikuara né
ligjin nr.152/2013 “Pér népunésin civil”, i ndryshuar dhe aktet nénligjore gé normojné kété
institut té ligjit.

Né kéto kushte, népunési ka kérkuar ndérhyrjen e Komisionerit pér Mbikéqyrjen e
Shérbimit Civil, pér verifikimin dhe vlerésimin e ligjshmérisé sé veprimeve té kryera nga
ana e Administratorit, gjaté aplikimit té institutit té disiplinés né shérbimin civil.

Me géllim verifikimin e rastit, me marrjen e kétij informacioni, Komisioneri pér
Mbikéqyrjen e Shérbimit Civil, bazuar né pikén 1, té nenit 14, té ligjit nr. 152/2013 “Pér
népunésin civil” 1 ndryshuar, népérmjet shkresés nr. 1168/1 prot., daté 30.12.2025,
“Kérkesé pér dokumentacion né lidhje verifikimin e informacionit té dérguar prané
Komisionerit me shkresén nr. 1168 prot., daté 24.12.2025, té dérguar nga népunési Altin
Bllako”, ka véné né dijeni institucionin pér fillimin e verifikimit t& késaj procedure
disiplinore, si dhe ka kérkuar dokumentacionin né té cilin éshté materializuar ky proces.

Né pérgjigje té késaj kérkese, Bashkia Tirané, me shkresén nr. 3219/1 prot., daté 8.1.2026,
me objekt: “Kthim pérgjigje”, e protokolluar prané Komisionerit me shkresén nr. 58 prot.,
daté 12.1.2026, ka dérguar dokumentacionin e kérkuar..

Nga pérmbajtja e dokumentacionit té administruar nga Komisioneri, rezulton se, me aktin
nr. 37670, daté 2.10.2024, té njésisé pérgjegjése prané Bashkisé Tirané, népunési Altin
Bllako, é&shté eméruar népunés civil né pozicionin e punés “Specialist i Informimit
Qytetar ”, né Sektorin e Shérbimeve Mbéshtetése, Njésia Administrative nr. 8, né Bashkiné
Tirané.

Né vijim té marrédhénies sé punésimit né kété pozicion pune, me aktin nr. 2924 prot., daté
21.11.2025, “Vérejtje”, t¢ Administratorit t& Njésisé nr.8, prané Bashkisé Tirané, né
ngarkim té népunésit Altin Bllako, éshté dhéné masa disiplinore “Vérejtje”, me
motivacionin: “Pér performancé té ulét né pérmbushjen e detyrave funksionale dhe
mungeseé té etikés profesionale né komunikim dhe sjellje .

Sa i takon ligjshmérisé sé dhénies sé késaj mase disiplinore, vlerésojmé se duhet té
analizohet baza ligjore gé e rregullon kété institut té ligjit.

Konkretisht, né nenin 57, “Pérgjegjésia pér masat disiplinore”, pércaktohet pérgjegjésia e
népunésit civil pér shkeljen me faj té detyrimeve sipas ligjit, si edhe kategorizimi i
shkeljeve né:

a) shkelje shumé té rénda; b) shkelje té rénda; c) shkelje té lehta.

ME tej, né pikén 2, té kétij neni, parashikohet kategorizimi i shkeljeve shumé té rénda; né
pikén 3, i shkeljeve té rénda dhe né pikén 4, i shkeljeve té lehta.

Ndérsa, né nenin 58, té ligjit nr. 152/2013 “Pér népunésin civil” i ndryshuar, parashikohen
“Llojet e masave disiplinore” té cilat mund té zbatohen ndaj népunésit civil, né njé rast kur
evidentohen shkelje disiplinore:

“Masat disiplinore qé mund té zbatohen ndaj népunésit civil jané:

a) Vérejtje;

b) mbajtja deri né 1/3 e pagés sé ploté pér njé periudhé deri né gjashté muaj;

c) pezullim nga e drejta e ngritjes né detyré, pérfshiré rritjen né shkallén e pagés pér
njé periudhé deri né dy vjet.

¢) largim nga shérbimi civil ",

dhe né nenin 59, té Kkétij ligji, pércaktohet kompetenca dhe procedura pér dhénien e tyre.
Sipas pikés 2, té késaj dispozite, masa e parashikuar né germén a) té nenit 58, jepet nga
eprori direkt i népunésit, ndérsa masat e parashikuara né germat b), c) dhe ¢) jepen nga
Komisioni Disiplinor, pér ¢do népunés civil né institucion.

Né referim té pikés 10, té nenit 59, té ligjit né fjalé, éshté parashikuar se, Késhilli i
Ministrave miraton me vendim rregullat e hollésishme te procedurés disiplinore, si dhe
rregullat pér krijimin, pérbérjen dhe vendimmarrjen né komisionin disiplinor. Ky detyrim
ka gjetur zbatim me miratimin e Vendimit nr. 115, daté 5.3.2014, “Pér pércaktimin e
procedurés disiplinore dhe té rregullave pér krijimin, pérbérjen e vendimmarrjen né
Komisionin Disiplinor né shérbimin civil”, i ndryshuar.

Konkretisht, né aktin nénligjor gé rregullon disiplinén né shérbimin civil, (VKM
nr.115/2014), né kreun | “Organet Disiplinore”, pika 1, pércaktohet se:

“Organet disiplinore, sipas ligjit, jané: Komiteti Kombétar i Pérzgjedhjes, pér anétarét e
TND-sé (KKP); komisioni disiplinor (KD), pér népunésit e tjeré, dhe eprori direkt .

Referuar rastit konkret, Administratori né cilésiné e zyrtarit me detyra kontrolli hierarkik
mbi népunésin civil, sipas pikés 4/b, t& nenit 59, té ligjit nr. 152/2013, “Pér népunésin
civil”, i ndryshuar, ka té drejté gé, né cdo kohé, té kérkojé apo rekomandojé pérpara eprorit
direkt, ose Komisionit té Disiplinés, té fillojé njé procedim disiplinor. Né kété rast ai ka té

drejté té paraqgitet personalisht para organit procedues dhe té paragesé provat/argumentet
pérkatése, pér té vértetuar fajésiné e népunésit té proceduar.

Nisur nga pérkufizimi qé ligji i ka béré termit “epror direkt”, pércaktuar né germén e/iv),
té pikés 1, té nenit 4, té ligjit nr. 152/2013, “Pér népunésin civil”’, né té cilén citohet se:
“Eprori direkt 8shté:

iv) drejtori i drejtorisé pér té gjithé népunésit e pozicioneve té tjera.

Administratori, né asnjé rast nuk mund té paraqitet si epror direkt pérpara njé népunési
civil, por nuk ka asnjé pengesé qé ai té veré né lévizje procesin dhe té shprehé kérkimet,
apo opinionin e tij, me shkrim pérpara eprorit direkt ose pérpara Komisionit té Disiplinés.
Duke u nisur nga ményra si éshté ndértuar struktura organizative e Njésive Administrative
nr.8, prané Bashkisé Tirané, (linja hierarkike paragitet sipas skemés Specialist-Pérgjegjés
Sektori-Administrator), eprori direkt do té gjendet né linjén vertikale té pozicioneve té
punés prané Bashkisé Tirané, sipas natyrés dhe llojit té punés gé kryen népunési ndaj té cilit
éshté dhéné masa disiplinore.

Sa i takon procedurés gé duhet té ndiget nga ana e organeve disiplinore, né rastin konkret,
nga ana e eprorit direkt, pikat 13 deri 20, t¢ VKM-sé nr. 115, daté 5.3.2014, i ndryshuar,
parashikojné té gjitha hapat e kérkuar pér nisjen e ecurisé disiplinore nga eprori direkt, kur
shkelja disiplinore konsiderohet e lehté: njoftimin me shkrim té népunésit, duke e njohur
me faktin e pretenduar si shkelje disiplinore; faktet dhe provat e mbledhura gjaté
procedimit disiplinor né ngarkim té tij; si dhe duke i dhéné mundési népunésit t& mbrohet,
té paragesé prapésimet dhe prova pér té provuar se nuk ka kryer ndonjé shkelje disiplinore
me faj.

Vetém né pérfundim té kétij procesi, eprori direkt né mbéshtetje té té gjithé akteve té
administruara gjaté procedurés sé hetimit disiplinor, duhet té marré njé vendim té
argumentuar, té mbéshtetur né prova, nése népunési e ka kryer ose jo shkeljen dhe né rastet
kur ekziston elementi i fajésisé pér shkeljen e kryer, jepet masa disiplinore.

Kjo proceduré gé duhet té ndiget gjaté ecurisé disiplinore, e cituar né VKM nr. 115, daté
5.3.2014, “Pér pércaktimin e procedurés disiplinore dhe té rregullave pér krijimin,
pérbérjen e vendimmarrjen né Komisionin Disiplinor né shérbimin civil”, i ndryshuar, né
ményré edhe me té detajuar pér secilén fazé té saj parashikohet né Udhézimin nr. 1, daté
21.1.2025, té Departamentit té Administratés Publike, “Pér organet disiplinore dhe
procedurén e shqyrtimit té shkeljeve disiplinore”, té cilit organi i disiplinés duhet ti
referohet pér analogji.

Né mbéshtetje té dokumentacionit té administruar pér hetimin e Kkétij rasti, sa i takon
aspektit procedurial té ecurisé disiplinore, konstatohet se, Administratori i Njésisé nr.8, né
dhénien e masés disiplinore “Vérejtje”, né ngarkim té népunésit Altin Bllako ka vepruar né
mungesé té kompetencés léndore, pér nxjerrjen e njé akti té tillé. Né rastin konkret,

Administratori duhet té evidentonte shkeljet e pretenduara né ngarkim té népunésit, duke ja
adresuar eprorit direkt té tij, pér vlerésimin e shkeljeve dhe nisjen e procedurés disipinore,
né rast se do té konstatoheshin elemente té shkeljes disiplinore té kryera nga népunési,
mbéshtetur né kérkesat e Udhézimit nr. 1, daté 21.1.2025, té Departamentit té
Administratés Publike, té cilit duhet ti referohen pér analogji edhe institucionet e
vetégeverisjes vendore.

Gjithashtu, konstatohet se, gjaté késaj procedure diplinore nuk jané respektuar kérkesat e
parashikuara né pikat 13 deri 20, t¢ VKM-sé nr. 115, daté 5.3.2014, pasi nuk éshté
paragitur asnjé dokument shkresor qé té pasqyrojé veprimet administrative té kryera gjaté
zhvillimit té ecurisé disiplinore né ngarkim té népunésit, nga momenti i konstatimit té
shkeljes disiplinore; vlerésimit té shkeljes sé pretenduar; vénies né dijeni me shkrim té
népunésit; deri né marrjen e vendimit pérfundimtar pér dhénien e masés disiplinore,
“Vérejtie”. Né kété rast, i gjithé procesi éshté finalizuar me aktin nr. 2924 prot., daté
21.11.2025, té Administratorit, pér dhénien e masés displinore “Vérejtje”, né ngarkim té
népunésit Altin Bllako.

Sa mé lart, konstatohet se ky akt i nxjerré nga Administratori, né zbatim té germés a), i) dhe
i), té nenit 108, “Akti administrativ absolutisht i pavlefshém”, té ligjit nr. 44/2015, “Kodi i
Procedurave Administrative i Republikés sé Shqipérisé”, duhet té konstatohet si njé akt
absolutisht i pavlefshém nga ana e veté organit gé e ka nxjerré até.

Mé tej, referuar nenit 110 dhe nenit 111, té ligjit nr. 44/2015, “Kodi i Procedurave
Administrative i Republikés sé Shqipérisé”, i ndryshuar, parashikohet se, ky akt nuk sjell
asnjé pasojé juridike, e né kéto kushte, veté organi publik, qé né kété rast pérkon me
Administratorin e Njésisé nr. 8, prané Bashkisé Tirané, duhet té konstatojé pavlefshmériné
absolute té aktit nr. 2924 prot., daté 21.11.2025, pér dhénien e masés displinore “Vérejtje”,
ndaj népunésit Altin Bllako, si dhe té rregullojé pasojat duke hequr aktin e dhénies sé masés
disiplinore nga dosja e personelit té€ népunésit.

Pér kété arsye:

Né mbéshtetje té kompetencés sé pércaktuar né nenin 11, pika 1, nenet 14 dhe 15, té Ligjit
nr. 152/2013, “Pér népunésin civil”, i ndryshuar; t€ neneve 108, 110 dhe 111 ligjit
nr.44/2015, “Kodi i Procedurave Administrative i Republikés sé Shqipérisé”, 1 ndryshuar;
si dhe né mbéshtetje té Rregullores “Mbi procedurat e mbikégyrjes/inspektimit”, miratuar
me Vendimin nr. 17, daté 11.03.2015, té Komisionerit pér Mbikéqyrjen e Shérbimit Civil, e
ndryshuar,

VENDOSA:

Té paralajméroj institucionin e Bashkisé Tirang, pér rregullimin e situatés sé ligjshmérisé,
né zbatim té kérkesave té ligjit nr. 152/2013, “Pér népunésin civil”, i ndryshuar, duke
vepruar né kété ményré:

1.

Administratori i Njésisé Administrative nr. 8, prané Bashkisé Tirané, né zbatim té
nenit 108, 110 dhe 111, té ligjit nr.44/2015 “Kodi i Procedurave Administrative i
RSH”, népérmjet njé akti té ri me shkrim, duhet té konstatojé pavlefshmériné
absolute té aktit nr. 2924 prot., daté 21.11.2025, pér dhénien e masés disiplinore
“Veérejtie”, né ngarkim té népunésit Altin Bllako.

Njésia pérgjegjése, prané institucionit t€ Bashkisé Tirané, duhet té ndjeké ecuriné e
procesit administrativ, si dhe té rregullojé pasojat duke hequr aktin e masés
disiplinore nga dosja e personelit té népunésit dhe nga Regjistri Qéndror i Personelit.

Pér kryerjen e kétij veprimi administrativ, lihet afat 10 dité, nga marrja dijeni pér
kété vendim.

Me kalimin e kétij afati, njésia pérgjegjése té njoftojé me shkrim Komisionerin pér
Mbikéqyrjen e Shérbimit Civil, né lidhje me zbatimin e kétij vendimi.

Té njoftohet pér kété vendim institucioni Bashkia Tirané, Njésia Administrative nr.8,
si dhe népunési Altin Bllako.

Né rast té moszbatimit té kétij vendimi paralajmérues, Komisioneri do té vijojé
procesin pér rregullimin e shkeljeve té konstatuara, sipas parashikimeve té pikés 2, té
nenit 15, té ligjit nr. 152/2013, “Pér népunésin civil”, t& ndryshuar, duke pérdorur
mjetet ligjore pér té rikthyer ligjshmériné né administrimin e shérbimit civil,
népérmjet gjobitjes sé népunésit pérgjegjés pér mos zbatimin e masave té pércaktuara
né dispozitivin e vendimit.

Ky vendim hyn né fugi menjéheré.

KOMISIONERI

Lefterije Lleshi (Luzi)

